Supliches
6a Domënia ia por l'ann Bbb
I un aldí l'invit dl Signur y s'un abiné.
I sun chiló por s'incunté tl'amur y por perié un por l'ater, ince por la jënt de döt le monn. 
Al'invocaziun „Alda to popul che te chërda“ 





respognunse: Varësc y salva, Signur.
1) I periun por la Dlijia:
Signur, dëida le papa, i vëschi, i proi y vignun de nos da incundé le vangele te na manira credibla, por che la jënt che nes ascuta y nes vëiga sides buna da crëie. (chît) 
Alda to popul che te chërda – Varësc y salva, Signur.
2) I periun por la pesc tl'Ucraina y tles teres dl Oriënt.
La pesc é al prigo vigni iade ch'i respognun cun sënn sce zacai nes ofënn. 
Dëidesse da se controlé y da pordené. (chît) 
Alda to popul che te chërda – Varësc y salva, Signur.
3) Por interzesciun de Santa Maria periunse incö por i soferënc y por i amará de döt le monn, y por les families y les porsones che ti sta dlungia. (chît) 
Alda to popul che te chërda – Varësc y salva, Signur.
4) I ponsun a tan tröc che é gnüs feris tles veres, ti atentac, te desfortünes, che á pordü brac, iames o la löm di edli. Alisirëii le me y fá ch'ai pois vire inant degnamënter. (chît) 
Alda to popul che te chërda – Varësc y salva, Signur.
5) I periun por düc chi che vir y che laora tla ciasa de palsa:
dantadöt por i amará, mo ince por le personal suraciarié de laur 
y por chi che mëss manajé chësta istituziun. (chît) 
Alda to popul che te chërda – Varësc y salva, Signur.
6) Delibrëia nüsc defunc da vigni patimënt y scinchi tüa salvëza che significhëia 
vita deplëgn pro te. (chît)  Alda to popul che te chërda – Varësc y salva, Signur.
Bel Dî, che t'es onipotënt y bun zënza fin.
Te Gejú Crist podunse odëi y sintí tüa forza che salva y varësc. 
Ascuta i scrais che lê sö da tan de soferënza te döt le monn,
por Gejú Crist, nosc Signur. Amen.
ACLAMAZIUNS – KYRIE
Signur Gejú Crist, a chi che patësc tl corp y tl’anima ti aste daurí le tru dla salvëza





Kyrie eleison / Signur, pieté.
Signur Gejú Crist, te tü pinsiers, te tües parores y te tües aziuns âste le cör davert
por döta la jënt.





Christe eleison / Crist, pieté.
Signur Geju Crist, te chësta zelebraziun dla parora y dl past dl pan y dl vin
nes vëgneste incö ince adincuntra a nos.





Kyrie eleison / Signur, pieté.
